
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পারিতেছি না। উনবিংশ শতাব্দীর শেষাৰ্দ্ধভাগে যে সকল কৃতী সুলেখকের চেষ্টা, যত্ন ও অধ্যবসায় ফলে বাঙ্গালা সাহিত্যের উন্নতি হইয়াছিল, কাঙ্গাল হরিনাথ তাহাদিগের অন্যতম, এ কথা অস্বীকার করিবার উপায় নাই। যখন সাহিত্য-সম্রাট বঙ্কিমচন্দ্রের প্রথম পুস্তক “দুৰ্গেশনন্দিনী’ প্ৰকাশিত হয় নাই, তখন কাঙ্গাল হরিনাথের “বিজয়বসন্ত” প্ৰকাশিত হইয়াছিল, এবং সে সময়ে শত শত নরনারী সেই “বিজয়বসন্ত” পাঠ করিয়া অশ্রুপাত করিয়াছিল। কাঙ্গাল হরিনাথের “বিজয়বসন্ত” পুস্তকে যে ভাষার সৌন্দৰ্য্য, ভাবের মাধুৰ্য্য ছিল, তাহা এখনও অনেক সাহিত্যরখীর অনুকরণীয়। কিন্তু বড়ই দুঃখের বিষয়, সেই বাঙ্গালা সাহিত্যের উন্নতিকল্পে উৎসর্গীকৃতজীবন কাঙ্গাল হরিনাথের কথা, তাহার জীবন কথা-ৰ্তাহার সাহিত্য-সাধনার কথা—তাহার একনিষ্ঠ সাহিত্য-সেবার কথা- তাহার পবিত্ৰ ঋষিকল্প জীবনের কথা-ৰ্তাহার আধ্যাত্মিকতার কথা—তাহার অতুলনীয় বাউলের গানের কথা,-তাহার অপরিমেয় জ্ঞান-ভাণ্ডার “ব্ৰহ্মাণ্ডবেদের” কথা- তাহার সংবাদপত্র সম্পাদনের কথা ;-সকল কথাই বাঙ্গালী ভুলিয়া গিয়াছিল- বাঙ্গালা সাহিত্যসেবকগণ ভুলিয়া গিয়াছিলেন। বাঙ্গালা সাহিত্যের ইতিহাসে, বাঙ্গালা সংবাদপত্রের ইতিহাস আলোচনায় কখন কোন দিন কাঙ্গাল হরিনাথের নাম তেমন করিয়া উল্লিখিত হয় নাই। পল্লীবাসী, জীর্ণকুটীরবাসী, শতগ্রন্থিযুক্ত মলিনবেশধারী কাঙ্গাল হরিনাথের জীবনব্যাপী সাধনার সংবাদ কেহই গ্ৰহণ করেন নাই। কাঙ্গাল হরিনাথ কাঙ্গালের গৃহে জন্মগ্রহণ করিয়াছিলেন, কাঙ্গালভাবেই জীবনযাপন করিয়াছিলেন। কোন দিন তিনি ধন মান যশের পশ্চাতে ধাবিত হন নাই ; তাই এই অর্থসৰ্ব্বস্ব, ধনগৰ্ব্বিত যুগে কেহ কাঙ্গালের খোজ লইলেন না। কাঙ্গাল তাহাতে BB DD BBD D gBBBS DDD DDD SSDD DDBD gDD DB বলিয়াছিলেন

		 এই পাতা শেষ সম্পাদিত হয়েছে ০২:৫৩টার সময়, ২৭ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

